
129 

 

 

 

LAMPIRAN 

Lampiran 1 Surat Keterangan Pembimbing Skripsi 

Lampiran 2 Surat Keterangan Seminar Proposal 

Lampiran 3 Berita Acara 

Lampiran 4 Hasil Wawancara  

 
1. Wawancara dengan Ketua Al-Fath Net – Hafizh Afiqri 

a. Bagaimana terbentuknya dari Al-Fath Net? 

Jawab : Jadi, padahal youtube kami nih iseng haja padahal. Karena awalnya kami 

mencobai banar ai am kayapa upload di youtube. Imbah tu, ya di kapuas nih kadada 

masih jasa yang menyediakan live streaming nih kaya acara maulid, haulan dan 

lain-lain. Al-Fath Net ini masuk daripada bagian daripada Al-Fath Productions yaa 

ada habsyi dan sound. Al-Fath Net nih dahulu ya kada nang kaya ini, karena dahulu 

modal mencobai pakai laptop banar ai am, wahini kaya urang jua be Pc jua. Karena 

mencobai ja, sampai di titik ini ngaran Al-Fath Net wahini. Urang Al-Fath Net 

dahulu tuh kada urang wahini jua, ya silih berganti alasannya kawan-kawan dahulu 

hauran jua dengan kegiatannya. Al-Fath Net kawa di sambat kaya yang memulai 

jasa media live streaming di Kuala Kapuas. 

b. Kenapa memilih Youtube sebagai media live streaming? 

Jawab : Alasannya padahal kada banyak am, karena kita melihat jua youtube nih 

jua banyak kalo fitur-fiturnya, ya sayang am kalo kada di manfaatkan sebaik-

baiknya. Mengingat ngaran Al-Fath Net akhirannya ada Net kalo, nah itu 

terinspirasi ai dari media live streaming di banjar yang namanya Aswaja Net. 

Dengan jua di Youtube sudah kita menggunakan jua aplikasinya dan melihat jua 

kayapa yang lainnya, jadi hal itu pang menjadi alasan kenapa memilih youtube 

gasan wadah kami yang menyediakan media live streaming. Fiturnya ada kalo yang 

menjadwalkan live streaming dengan melihat kolom komentar, dan banyak lagi 

nang lainnya. Dengan jua kebanyakan di luar kalimantan memakai Youtube jua, 

c. Apakah ada terbentuk struktur khusus Al-Fath Net? 

Jawab : Gasan struktur tuh bagi kami kadada pang lah, karena disini tuh “ulun 

sebagai ketuanya” bukan berarti namanya ketua tuh di sambat urang nyaman, ada 

pang faktor-faktor yang kada nyamannya jua. Jadi, kami nih sama ja berataan, 

ngarannya ada ketuanya/pemimpinnya jadi ada yang menjadi patokan arahan dan 

jua sama-sama mencontohkan baik jua berataan. Ada yang bisa behabsyi, ada yang 

bisa meanu sound dan ada jua begamatan berataan di Al-Fath Net wahini. 

d. Bagaimana aturan kedisiplinan crew Al-Fath Net? 

Jawab : Kedisiplinan tuh kada gasan crew ja pang padahal menurut ulun, ya 

semuanya gasan kebaikan kami berataan. Paling kada sebelum acara tuh, amun di 

tentukan masang jam berapa ya harus itu pang rajin begawiannya, karena kadang 

ada jua pas parak tuntung memasang hanyar datang ya itu paling ada hitungan 

biayanya banar ai am di potong. Intinya harus On Time mun ada ja lambat masang 

atau pas lagi imbah acara ya tanggung seorang am. Dengan jua pas besimpun, harus 

jua meingati alat-alat nang di pakai, jangan sampai betinggalan. 

e. Alat-alat apa saja yang mendukung live streaming Al-Fath Net? 

Jawab : Awal kami memakai laptop haja kalo modal yakin dengan mencobai, mun 

wahini masalah spesifikasi ada PC core i7 gen 12 dengan jua Rtx-nya 2080. UPS 

jua yang merknya prolink, monitor samsung jua mun kada salah tipenya C24F390 

dengan keyboardnya kada ingat merknya am. 

f. Provider apa yang di gunakan Al-Fath Net? 

Jawab : Masalah provider ni tergantung kita dimana pang tekananya baik 

Telkomsel, tekananya baik 3 dengan jua tekananya baik Im3. Malahan baik lagi 

mun misal di wadah tuan rumah ada wifi, jadi membentang kabel LAN ja lagi 

dengan jua kada memakai kouta live jua. Jadi, kami memakai Orbit jua pang nah 

kada ingat di tipenya ja. Mun masalah jaringan, kami selalu menyediakan gasan 

terbaiknya, karena mun masalah live streaming harus berkualitas dan 

mempertahankan itu nang ngalih. 

2. Wawancara dengan crew AL-Fath Net – Muhammad Akram 

a. Hambatan apa saja yang sering terjadi dalam live streaming ? 

Jawab : Mun masalah hambatan yang rancak kami alami paling ya kendala 

jaringan yang kada stabil, tekananya lancar dan tekananya kada lancar lagi. Jadi, 

kaytu pang rajin mempengaruhi jua apalagi mun live streaming timbul bahasanya 

jar urang tuh Lag atau Buffering. Dengan jua sambungan namanya Capture ke kabel 

HDMI yang tekananya kada bisa teinput di PC, itu ja pang rajin kami alami mun 

kada masalah jaringan dengan masalah kada tebacanya inputan, 

b. Hal apa yang mendukung dalam live streaming ? 

Jawab : Aplikasi nang kami pakai rajin namanya VMIX dengan jarang jua 

memakai OBS Studio. Karena banyak pang simple jua dari softwareVMIX yang 

sangat memudahkan banar bagi kami. Tekananya ulun yang meingkut kamera, tapi 

biasanya begantian lawan Hafizh karena inya operator inti, mun ulun masih belajar 

operator. Kata Hafizh kami pernah menggunakan kualitas 360p, namun kata akram 

seringkali sekarang masalah kualitas melihat dengan jaringan yang kuat. Biasanya 

ya 1080p wahini memakan banar dengan kouta 4-7 gb baik acaranya nang sejam 

atau ber-jam beda lagi pemakaian koutanya. Amun ada wifi di tuan rumah memakai 

am kami 4k, baik VMIX dan OBS wahini kami rancak memakai VMIX. 

c. Kamera apa saja yang digunakan Al-Fath Net? 

Jawab : Kata Hafizh Afiqri kami memilih produk Panasonic yang merknya Lumix 

dengan tipenya standar. Karena ujarnya sebelum menukar kamera ngitu ada grup 

WA bebetakunan dan mempertimbangkan apa yang baik gasan live streaming. Jadi, 

imbah ngitu kami menukar Lumix. Karena lumix nih nyaman banar di atur dengan 

jua bagus banar jua hasil gambarnya dengan videonya. Kamera lumix kami ada 2 

ada yang tipe GF7 dan ada jua tipenya GX85 mun handycam ada dua, ada jua Sony, 

yicam dengan facecam. Dengan jua pakaian tripod kami merknya takara. 

3. Wawancara bersama Hafizh Afiqri dan Muhammad Akram 

1. Selain Youtube apakah ada media sosial lain digunakan? 

Jawab :  Kata Hafizh, ada am ya Instagram. Jadi, ada Instagram @alfath_net gasan 

meinfokan ja acara dan Kata Akram, kami kadang jua memakai Instagram karena 

kami beisi grub kalo di WA, paling banyak menshare akan di status di grub-grub 

kami masing-masing pang. Menurut mereka, kami paling biasanya mentag 

Instagram yang info kapuas, majta kapuas dengan berkat guru kita biasanya. 

2. Acara apa saja yang di terima Al-Fath Net? 

Jawab : Rancak banar tuh acara yang haulan, maulid-an dengan banyak ai pang 

nang lainnya. Kaya perpisahan santri/santriwati, perpisahan MAN, Perpisahan 

MTsN, Maulid Akbar, Tabligh Akbar, FASI, Tasyakuran urang 7 bulanan, Festival 

Maulid Habsy, ngitu ja pang nang kami jalani wahini. 

3. Bagaimana untuk kedepannya untuk Al-Fath Net? 

Jawab : Mudahan ai kami berkembang jua kaya urang jua tapi dengan versi kami 

terbaiknya seorangan. Dengan banyak dikenal urang, nama Al-Fath Net luas 

dimana-mana. Ada sejarah manisnya pang karena bebuhan kami memulai ngini di 

kota kami seorangan. Bagi kami jangan lakas puas tapi lakas tarus belajar dengan 

evaluasi sebaiknya dengan jangan uyuh ja belajar apalagi gasan kedepannya. 

Lampiran 5 Transkrip Video  

Lampiran 6 Dokumentasi 

 

 

 

 

 

 

 

Wawancara Bersama Ketua Al-Fath Net  

Hafizh Afiqri 

Wawancara Bersama Crew Al-Fath Net 

Muhammad Akram 

Foto Bersama Media Live Streaming 

Al-Fath Net 

